
briewe/letters briewe/letters
Was sy ’n jaghond?
Ronéll Van der Merwe van Onbekend:
Na aanleiding van julle artikel, ‘Onwettige jagters met honde 
teiken gebied’, in Die Bronberger se November-uitgawe: 
Op 12 Augustus het hier op ons plaas Onbekend ’n windhond aangekom. 
Sy was beseer en vrek dors en het seker amper drie twee-liter roomysbak-
ke water opgedrink. Ek het Wet Nose geskakel en hulle het voorgestel ek 
neem haar dadelik na hulle.
Sy was rustig toe ons haar in die motor laai, so 
asof sy geweet het sy word nou na mense ge-
neem wat omgee en haar met liefde sal versorg. 
Die dames was baie behulpsaam. Sy is onder-
soek en haar wonde is skoongemaak.
Ons moes haar daar los; kon haar ongelukkig nie 
self aanhou nie. Sy is met die naam Lumina ge-
doop, en hulle het my verseker sy het ’n oulike 
geaardheid. Haar wonde het mooi genees en sy 
is baie gelukkig met haar nuwe liefdevolle tuiste.
Ek wonder net, was sy dalk een van die jaghon
de in julle artikel? Gelukkig weet ek, wat ook al 
haar omstandighede was, sy het nou ’n nuwe 
veilige tuiste by mense wat omgee en haar mooi 
versorg. Dankie Wet Nose vir julle omgee.

Voeg asseblief by 
Chanel Annique Engelbrecht:
Goeie dag. Aangaande julle artikel ‘Vlieginstrukteur en leer-
lingvlieënier sterf toe vliegtuig kragdrade naby Cullinan tref’ 
in Die Bronberger se November-uitgawe, bl 8 en 9:
Oor Lourens van Niekerk – ek wil julle net laat weet dat hy ’n 
moeder, Petrina van Niekerk, ook agterlaat. 

Op soek na Juta se kaarte 
Elri Liebenberg van Pretoria:
Ek het baie onlangs vir die eerste keer met Die 
Bronberger kennis gemaak en dit werklik geniet. 
Die advertensies is interessant en die verskillen-
de rubrieke werklik uitstekend.
Ek skryf eintlik oor Angie Kleijn se baie inte
ressante stuk oor die geskiedenis van die Juta- 
familie in die uitgawe van Oktober 2024, wat 
my laat regop sit het. My vraag is: Waar het jy al hierdie inligting in die 
hande gekry?
Ek was vir baie jare aan Unisa verbonde waar ek hoof van die departe-
ment geografie was. My groot liefde is landkaarte en, nadat ek afgetree 
het, ou historiese kaarte van Suid-Afrika.
Ek stuur ’n voorbeeld van die kaart van Suid-Afrika wat sedert 1880 ge
reeld elke paar jaar deur Juta gepubliseer is. Die kaarte is deur bekende 
oorsese kartograwe saamgestel en gedruk, maar is onder Juta se naam 
gepubliseer.
Ek het hoog en laag na inligting oor Juta se kaarte gesoek, ook in die 
Kaapse Argief, maar behalwe vir ’n paar verflenterde kaarte, kon ek niks 
kry nie. Ek merk dat jy by sommige van die foto’s in jou artikel na ‘Juta and 
Company: Corporate heritage profile’ verwys. My vraag is: Is dit dalk ’n 
bron waar ek meer inligting oor Juta se kaarte kan bekom?  Beste wense 
met die Bronnie!
Brief verkort. Ons het die profiel en kontakbesonderhede vir Elri aangestuur. 
– Red

Sampioene in tuin 
Jors Vorster van Cullinan: 
Dit is die derde keer wat hierdie sampioene in die tuin blom. Hulle 
lewe twee dae van hulle opgekom het tot ná hulle geblom het. 
Dan vrek hulle.
In die Middeleeue het mense die swart vloeistof van sekere sam-
pioene met eiergeel gemeng en dit as ink gebruik om hulle manuskripte te skryf. Hulle 
penne was skerpgemaakte gansvere. As ’n mens met ’n elektronmikroskoop na die letters 
kyk, sien jy nog ná al die eeue die spore van die sampioene in die ink.

Rubbish on the roadside  
Marcelle van Heerden from Zwavelpoort:
It is astounding what the beautiful new green grass is hiding! 
We decided to start clearing up rubbish that has accumulated 
on the side of roads over the years. Bryan and his wife, Catherine, 
started picking up rubbish in the grass at the entrance to our 
community. 
We found all sorts of things and are grateful to Van Zyl Refuse 
Removals for taking all the bagged rubbish at no cost to us. 
We aim to keep going and wish that people would not litter like 
they do! I took a photo of all the hard work done and all the bags 
that were gathered.

’n Geduldige buurman 
Buks Dom Boer Barnard van Elandshoek:
Om ’n geduldige, stil en kalm buurman te hê kan soms erg frustrerend wees: Dom Boer ry 
saam met liewe buurman Koos dorp toe. ’n Onopgevoede padvark draai met ’n grys Mer-
curius Bentley knap voor Koos in en sit dan en doodgaan sodat Koos drasties moet spoed 
verminder. Maar Koos ry maar geduldig, stil en kalm voort.
Net anderkant die tronk sit ’n selfsugtige, onnosele padvark in ’n lelike Fiat-bakkie en vrek in 
die regterbaan, maar Koos trap maar weer rem en ry geduldig, stil en kalm voort.
Net verby die slaghuis kan ’n besluitlose, breindood padvark nie besluit in watter baan hy 
wil ry nie en slinger wydsbeen oor die streep oor altwee bane rond, maar Koos ry maar 
geduldig, stil en kalm agter hom voort. Net voor die skool stop ’n eenbreinsellige misbaksel 
met ’n wit bussie in die middel van die pad om eers te wonder wie hy is en waarheen hy op 
pad is, maar Koos wag maar geduldig, stil en kalm agter hom.
Dom Boer sê: “Liewe Koos, ek kan jou geduldige, stil en kalm houding nie verstaan nie. Ek 
sou nou lankal met al die woorde wat ek as kind in Witbank geleer het gevloek en geskel en 
getoet en tekens gewys en die padvarke tot ’n handgemeengeveg uitgedaag het.”
“Weet jy, liewe Koos, ek dink ek is ’n beter mens as jy, want ek kommunikeer met my naaste. 
Jy ignoreer hulle.”
Maar liewe Koos ry maar geduldig, stil en kalm voort. Soms is dit rede tot groot dankbaar-
heid om ’n geduldige, stil, kalm en verdraagsame buurman te hê.

Opgewonde kindertjies het in die gees van die 
feestyd na Kersgeskenke in die bos gaan soek. 
Emma Koekemoer het die foto geneem

Ons voorblad

Om jou Bronnie maandeliks elektronies te kry, stuur die versoek met jou naam en van en die 
omgewing waar jy woon na info@bronberger.co.za. Stuur ’n dergelike versoek per WhatsApp na 
083-959-1016 om die elektroniese uitgawe op WhatsApp te ontvang. Dit is gratis.

Lumina, 
ná sy deur 
Wet Nose 
behandel 
en gebad is

kommentaar

Die wind-
hond toe sy 
gevind is

Die sampioene

Bryan and Catherine and 
the bags of rubbish from 
the roadside that Van Zyl 
Refuse removed for us

Ruderman Juta, 1891

Lourens van 
Niekerk

Ons span ’n bietjie uit  
Soos reeds die afgelope 22 jaar gebruik geword 
het, beplan Die Bronberger se mense om weer van-
jaar oor die Kersvakansie ’n bietjie uit te span en 
asem te skep. 
Ons kantore sluit op Vrydag 13 Desember en maak 
weer amptelik op Maandag 6 Januarie 2025 oop. 
Ons sperdatum vir die eerste uitgawe van die nuwe 
jaar (vir advertensies en bydraes) sal op Woensdag 
15 Januarie wees en ons beoog om op Woensdag 
22 Januarie met verspreiding te begin.
Die skole begin ook op 15 Januarie en teen die tyd 
dat die jaar se eerste Bronnie ons lesers bereik, be-
hoort almal weer geesdriftig die skouer aan die 
wiel te hê.

aktueel

Die 80-jarige Walter en Mary-
Anne Lourens van Tierpoort 
se huis is binne twee minute 

in die storm op 27 November ver- 
nietig. Die wind het die sinkdak 
afgeruk en in die swaar reën het 
die vertrekke se plafonne een vir 
een begin inval terwyl die mense 
binne-in die huis vasgekeer was.
Hulle seun, John Lourens, het aan 
Die Bronberger gesê dat sy ouers 
en suster Tanya by ’n venster ge-
staan en om hulp geroep het, maar 
dat hy nie dadelik by hulle kon 

uitkom nie. Die dakplate het die 
wêreld vol gelê en moes eers ver-

wyder word. Hy sê dat sy ouers in 
’n skoktoestand verkeer het. 
“Ek kan nie verduidelik hoe dit voel 
om jou ouers en geliefdes vasge
keer te sien staan en huil nie. Hulle 
het gekyk hoe die gemeenskap so 
vinnig as moontlik by hulle pro
beer uitkom terwyl die opgefrom-
melde dakplate bo hulle koppe 
gelyk het of dit gereed was om op 
hulle te val,” het John gesê.
“Aan my gemeenskap en my vrien
de wat my ouers kom help het om 
te red wat nog van hulle besittings 
oorgebly het – baie dankie. Dankie 
aan elkeen wat help meubels en 

waardevolle besittings dra het ter
wyl die plafonne besig was om te 
val. Ek bedank elkeen van julle uit 
my hart uit,” sê John.
Hy sê dat die plafonne wat nie aan
vanklik ingeval het nie, uiteindelik 
ook geval het. Selfs bakstene bo 
aan die mure het afgebreek. 
Gelukkig het die motor-afdak nie 
afgewaai nie en was die voertuig 
ongedeerd.
John het sy ouers solank in sy huis 
ingeneem. Walter en Mary-Anne 
kom aanvanklik van Natal en het 
so 15 jaar gelede op Tierpoort kom 
aftree.
Skenkings word verwelkom. Vir 
meer inligting, bel John by 
076-100-2184.

Die dakplate het toegang tot die 
huis versper

Die huis se dak het afgewaai
Foto’s: Verskaf

Die mense was binne-in die huis met 
vallende plafonne vasgekeer

Die gemors van die plafonne wat 
ingeval het, word opgeruim

Die skade word aanskou

Die dakplate word gelig

Die gordyne 
het nog 
gehang, 
maar daar 
was geen 
plafon of dak 
oor nie

Storm verwoes huis binne twee minuteStorm verwoes huis binne twee minute



8 Die/The Bronberger Desember/December 2024 9www.bronberger.co.za

aktueel

Inwoners het tot 20 Januarie 2025 
kans om beswaar te maak teen ’n 
beplande wateronttrekkingsaan-

soek vir ’n botteleringsaanleg op 
plot 242 Bashewa. Die plan is om 
250.56 m³ (250 560 liter) water per 
dag van twee boorgate te onttrek 
in ’n hoewegebied waar munisi-
pale water nie beskikbaar is nie.
Die applikant, Memories Consult-
ing (Edms) Bpk, het Envirosynergy 
Consulting aangestel om vir die 
watergebruiklisensie aansoek te 

doen. Daar word ook aansoek ge-
doen vir die verwydering van 
huishoudelike afval-water op ’n 
manier wat ’n waterbron negatief 
mag beïnvloed. Carene Kruger van 
Envirosynergy het verduidelik dat 
dié aansoek vir bestaande septiese 
tenks vir huislike gebruik is, omdat 
daar nie ’n munisipale rioleringstel-
sel in die gebied is nie. 
Stadsbeplanner en inwoner van 
Tierpoort, Marinda le Roux, het op 
die ‘Tierpoort Alert’-gemeenskaps-

groep verduidelik dat landbou-
grond ’n sekere kwota water het 
wat hulle kan gebruik, histories 
of volgens die lisensies waarvoor 
aansoek gedoen word.
Die eienaar van die eiendom kan 
wel gebruiksregte van water hê, 
maar word beperk tot maksimum 
volumes per jaar. Die Nasionale 
Waterwet No 36 van 1998 reguleer 
die gebruik van water. Water word 
sedert 1998 as ’n nasionale hulp-
bron beskou en behoort by impli

kasie nie aan enige individu nie.  
Sodra ’n boorgat geboor is en ’n 
haalbare watertoevoer met die 
hulp van wetenskaplike metodo
logieë bepaal is, behoort ’n proses 
van registrasie of magtiging ge
volg te word, afhangend van die 
beoogde gebruik. 
“Dit is nou waarvoor hier op hoe
we 242 aansoek gedoen word en 
die publiek word kans gegee om 
kommentaar te lewer,” het Marinda 
gesê.

Carine het gesê dat die bottelwater nie 
uitgevoer gaan word nie, maar in die plaas-
like mark verkoop gaan word. Plastiese 
bottels gaan nie op die perseel vervaardig 
of gestoor word nie. Daar gaan 11 mense in 
diens geneem word by dié onderneming.
Inwoners kan as belanghebbende partye 

registreer by Carene Kruger: 
ckruger@envirosynergy.co.za met die 
verwysing ‘Bashewa’. Stuur ’n WhatsApp na 
079-824-7255.

aktueel

Sê jou sê oor botteleringsaanleg  op Bashewa

Plot 242, Bashewa is in Neptunestraat, wat uit 
Garstfonteinweg-verlenging draai Bron: Verskaf

`Alet Erasmus

Soos die gebruik al oor 
jare kom, het ’n paar 

van die Alfa Romeo Klub 
van Pretoria (ARCOP) se 
lede op 17 November 
nie-bederfbare produkte 
en wit olifant-artikels aan 
die Paul Jungnickelhuis 
by Kungwini Welsyn op 

Zwavelpoort oorhandig. 
Lede het by die koeksisterkruising bymekaar-
gekom, waarna hulle saam na die tehuis gery 
het.
Die uitreik-aksie het ook met heerlike kolwyn-
tjies vir die inwoners en personeel gepaard 
gegaan.

Baie dankie aan elkeen wat op een of ander wyse ’n bydrae gelewer het 
en vir die wat ’n rukkie by Paul Jungnickelhuis spandeer het.

Klub reik uit na tehuis

Die Giulietta se bak was 
gelaai

Frank Boontjes, voorsitter, Henriëtte van der 
Merwe en Nick Booyens saam met drie inwo
ners van die tehuis
Foto’s: Henriëtte van der Merwe en Hendri du Plessis

Die Rayton- en Cullinan-ge-
meenskap het ’n geliefde 
inwoner verloor toe Paul 

Bosman op 25 November in die 
ouderdom van 84 jaar oorlede is. 
Hy het longkanker gehad en was 
vir vier en ’n half jaar in remissie, 
maar die nuus was sleg toe hy op 
19 November deur ongevalle in 
Die Wilgers opgeneem is – die 
kanker het versprei en dit is baie 
aggressief.
Paul Douglas Bosman is op 30 Jan-
uarie 1940 as die tweede jongste 
van ses kinders van Paul Daniël 
Bosman en Vrede Elizabeth Maria 
Sophia Bailey, ’n nooi Frost, gebore. 
Sy pa was die skoolhoof van Ro
deon Hoërskool op Swartruggens 
en dit is in Swartruggens se NG 
Kerk waar Paul gedoop is, geloofs-
belydenis afgelê het en later met 
Ria, ’n nooi Burger, getroud is. 
Dié twee is reeds gekys toe Ria in 
standerd ses en Paul in standerd 
sewe was. Daar is baie staaltjies 
van hoe hy die lang stofpad na Ria 
se ouers se plaas op Lindleyspoort 
met sy fiets aangedurf het.
Paul het van jongs af in swem en 
gimnastiek uitgeblink en het ook 
vir sy skool tennis gespeel en aan 
atletiek deelgeneem. Ná skool het 
hy meganiese ingenieurswese aan 
die Universiteit van Pretoria gaan 

studeer en was vir langer as 30 jaar 
’n dosent aan dié universiteit, waar 
hy sy MA graad voltooi het.
Hy was aktief in die kommando 
betrokke en het as jong getroude 
elke ses weke op kommandokam
pe gegaan. Paul was ’n regte platjie 
en het vreeslik na die kampe uitge-
sien waar hy gereeld vir die mense 
in sy tent poetse gebak het – baie 
wat met rubberspinnekoppe in 
stewels te doen gehad het.
Hy was ’n hoogs intelligente man 
met wye belangstellings en hy het 
baie stokperdjies gehad. Familie
navorsing was vir Paul en Ria saam 
’n groot belangstelling en hulle het 
uitgebreide genealogiese onder-
soeke gedoen om die verskillende 

lyne na stamvadervlak terug te 
trek.
Paul was baie lief vir die natuur en 
voëlkyk (op dié gebied was hy ’n 
groot kenner) en het die plaaslewe 
op die beesplaas, Achilles, wat hy 
en sy pa en sy broer Daan saam 
in Botswana gehad het, baie ge-
niet. Paul en Ria het later ’n plaas, 
Arendsnes, in die Brits-omgewing 
gehad waar die familie baie geluk
kige jare deurgebring het. Paul en 
Ria het ook vir 13 jaar in die wild-
park op Kleinfontein gewoon.
Paul laat sy vrou, Ria, en sy dogter 
Angie Kleijn en seun en sy vrou, 
Harry en Koekie Bosman, klein-
dogter Louise en suster Elsabe 
Maré agter. Sy broer Daan is reeds 

oorlede en so ook sy 
susters Ada, Johesta 
en Rynet.
Angie en Harry sê 
hulle het hordes 
kleintyd herinne
rings van hulle pa: 
Hoe hy hulle aan die 
slaap gesing het, 
slaaptyd-stories 
voorgelees het, hoe 
hy vier uur in die 
oggend opgestaan 
het om rugby te 
luister en hoe opge-
wonde hy kon raak 

en almal wakker geskree het as ’n 
drie gedruk word. 
Hulle onthou hulle pa wat biltong 
kerf in die kombuis, wat die drie
poot staander vir familie-foto’s 
opstel en die pa wat klere-skoene-
en-al op Achilles in ’n koue bad 
water klim; hoe hy die Willys Jeep 
teen onmoontlike walle af bestuur 
het; hoe hulle met die radio op die 
plaashuis se dak geklim het om ’n 
komeet te sien aankom; en hoe die 
gesin op stompe in die lapa gesit 
het en hulle pa vir hulle gewys het 
waar Orion en die Suiderkruis is.

ons mense brokkies/snippets

Gemeenskap groet geliefde inwoner
Geloftedag is elke jaar die grootste dag op 
die Voortrekkermonument se kultuurka
lender. Die hekke maak reeds om 6 vm op 
16 Desember oop en samesang is van 
7 vm tot 8.30 vm. Van 8.45 kom mense in 
die amfiteater bymekaar vir die lees van 
die Gelofte. Die Geloftediens is om 9 vm, 
gelei deur ds Stephan Botha. Kanon Su-
sanna sluit die diens af met ’n groot gebrul. Daarna word die Geloftelied 
gesing. Die son skyn om 12 uur deur die koepeldak van die monument 
om die woorde “Ons vir jou, Suid-Afrika” op die senotaaf te verlig. Vir meer 
inligting, besoek vtm.org.za of skakel 012-326-6770.

‘Vir dié wat bly’ is die naam van Nataniël se Kerskon-
sert wat om 4 nm op 22 Desember by NG Gemeente 
Tygerpoort, Henrylaan 51, Shere opgevoer word. Die 
konsert bestaan uit gewilde en splinternuwe stories, 
oorspronklike komposisies, nuwe verwerkings van 
tradisionele Kersmusiek, immergroen Kersliedere en 
gewyde liedere. Nataniël deel die verhoog met pianis 
Charl du Plessis en orrelis Ockie Vermeulen. Daar 
gaan ’n Kaalkop-winkel in die voorportaal wees waar mense hulle laaste 
Kersinkopies kan doen. 
Konsertgangers word ge
vra om blikkieskos na die 
konsert saam te neem. Met 
Nataniël se Blikkiesfees 
help hy jaarliks vir PEN om 
behoeftiges in die feestyd 
te voed. Kaartjies kos R300. 
Geen kinders onder 12 kan 
die konsert kyk nie. 
Bespreek jou kaartjie by 
seatme.co.za of gaan na 
nataniel.co.za. 

             Die Lynnwood Kers-
                mark is van 20 tot 
	 22 Desember, 
	   daagliks van
	     9 vm tot 5 nm
	       by The Grove
	         op die hoek
 	           van Simon
	         Vermooten-
rylaan en Lynnwoodweg. 
Meer as 50 uitstallers bied 
Kersgeskenke, Kersversier
sels, speelgoed, klere, juwe
le, leer-bykomstighede, 
handgemaakte outydse 
fietse vir versamelaars en 
verskeie antieke produkte. 
Daar is ’n paar F1 naboot
sers naby die ysskaatsbaan
sodat jy jou lyf renjaer kan 
gaan hou. Vir navrae skakel: 
063-237-0373.

Willie Strauss hou ’n Kersfeestafel om te onthou 
op Oukersaand. Die ete begin om 6 nm op 
24 Desember by die Sinkhuis, Rossstraat 32, 
Cullinan. Die koste is R450 en eie drinkgoed 
word verwelkom. Die voorgereg is waatle-
moensop. Die hoofgereg is skaapboud, ‘gam-
mon’ in pynappel gaargemaak, beestong met 
’n sjerrie mosterdsous, oondgebakte groente, rys en slaai. Die nagereg is 
meringue, sjokolade vrugtekoek truffels en roomys. Bespreek by 
info@williestrauss.co.za of stuur ’n WhatsApp: 082-775-8110.

‘New Year’s Eve at the Oscars’ is the name of the party that starts at 6 am 
on 31 December at Casa Social Da Madeira, plot 34, Boschkop Road, Zwa-
velpoort. Step into the limelight for a glamorous evening filled with red- 
carpet moments, dazzling decor and Hollywood-inspired fun. Indulge 
in a buffet at R400 per adult and R200 per child (ages three to 12) with 
free entry for children under two. Dance the night away with music by 
Sounds Gr8 DJ Paul. Tickets 
are available at quicket.co.za. 
For more information, phone 
Michael de Freitas at 
072-882-7751. 

Het jy gehoor? / Have you heard?

Paul en Ria Bosman

Paul Bosman

•  •  •
•  •  •

toeka se dae ons mense

Die Bronberg-Voortrekkerkommando het op 
22 November vyf jaar oud geword. Die graad 
sewe-spanne, Naaldekokers en Gemsbokke, het 
die geleentheid gevier deur spesiale verjaardag-
koek met die personeel van Laerskool Tygerpoort 
te deel
Foto: Verskaf

Vories verjaar

Koekbakker was vader van eerste Kersklapper
Kreunende Kersfees-tafels word 

reeds 170 jaar lank met ’n Kers- 
klapper langs die bord gedek. 

Die knal van vandag se trekklap-
pers volg in die voetspore van ’n 
tradisie wat vir die eerste keer in 

1847 deur Tom Smith, ’n troukoek-
bakker van Clerkenwell in Londen, 
begin is. 
Tom het die idee in 1840 met ’n be-
soek aan Parys gekry toe hy gesien 
het hoe die Franse bon-bons in 
strikpapiertjies toegedraai het. 
Terug by die huis het Tom bon-
bons begin maak en toe hy agter-
kom dat jong mans dit vir hulle 
meisies koop, het hy liefdesbood
skappies daarin begin sit en die 
omhulsels al hoe meer spoggerig 
begin maak. Later het hy allerhan
de geskenkies in die omhulsel be
gin sit en mense het dit vir Kersfees 
begin koop. 
Tom het dié rolletjies in klappers 
omskep deur ’n smal strokie sal-
peter aan twee dun stukkies kar
ton vas te plak. As die kartondeel
tjies van mekaar afgetrek word, is 

daar wrywing met die gevolglike 
klapgeluid. Dié proses word van-
dag nog gebruik.
Teen 1880 het Tom se maatskappy 
meer as ’n honderd klapperont-
werpe geproduseer en teen 1900 
het hulle al meer as 13 miljoen 
klappers verkoop. 

Die voorblad van Tom Smith se 
1928/1929 katalogus 
Bron: The Kathleen Kimpton Collection

Tom Smith 
se Kers
klappers is 
in dié soort 
verpakking 
verkoop
Foto: Guern-
sey Donkey

Tom 
Smith se 
katalo-
gus van 
1903  
Bron: The 
Kathleen 
Kimpton 
Collection

’n Oorspronklike stel van Tom Smith 
se ‘Bank of Love’ Kersfeesklappers 
wat in die Victoria en Albert-mu
seum in Londen uitgestal word
Bron: Daily Mail

Tom Smith
Bron: Daily 
Mail

Seniors vier dankbaarheid
Die Tierpoort Seniors het op 6 November by 

Stofpadskuur bymekaargekom vir ’n lieflike 
oggend vol lag en gesels. 
Judy Welsford en haar helper, Christa Stroebel, 
het uit hulle pad gegaan om te help en almal 
welkom te laat voel. Met aankoms het die se
niors ’n verfrissende vrugtesap gekry en kon 
deur al die goedere wat te koop was snuffel en 
kuier. 
Diegene wie se verjaarsdae gevier is, het elkeen 
die mooiste handgemaakte kaartjie en sjoko-

lade gekry. Lief en leed is soos gebruiklik gedeel 
en daarna het Yvette Botha ’n inspirerende 
praatjie oor dankbaarheid gelewer. 
Seniors het geleer wat dankbaarheid is en vir 
’n mens kan beteken as dit daagliks toegepas 
word. Die seniors het kans gehad om self te 
skryf en te praat oor dinge waaroor hulle dank-
baar is. Hulle het ook hulle eie bydrae gelewer 
oor wat dankbaarheid is en wat dit in hulle 
lewens beteken. 
Die kostafel, met disse wat deur die komitee 

voorberei is, was gelaai met ’n hoender en rys 
gereg, beetslaai en ’n gestolde komkommer-
slaai. Die ete is met roomys-koppies as nagereg 
afgerond.

Seniors by die Stofpadskuur

NG Gemeente Tygerpoort se 
groepie vir bejaardes, die Ou’lik-
stes, het op 7 November saam met 
Sonja Herholdt gekuier. Sy het die 
gehoor op ’n nostalgiese reis ge-
neem met haar program, ‘Tydloos’.
Die Ou’likstes het gesê dat Sonja 

hulle harte geraak het met haar 
stories en inspirerende teenwoor-
digheid. “Die geleentheid was ’n 
kans om saam te kuier, herinner-
inge te deel, en net weer dankbaar 
te wees vir die kosbare oomblikke 
in die lewe. ’n Ongelooflike og-
gend vol warmte, lag en samesyn!”

Sonja kuier by die Ou’likstes

Sonja Herholdt kuier saam met die 
Ou’likstes

Die spesiale kolwyntjies wat onder 
andere ’n harlekyn, Waenhuiskrans, 
Hanoverstraat en Matjiesfontein 
uitbeeld



15www.bronberger.co.za

Ons draai die horlosie terug tot by Desem-
ber 1924 en deel ’n paar interessante en 
wetenswaardige brokkies – plaaslik en 

wêreldwyd – met lesers. Ons kyk onder andere 
ook na daardie seisoen se baaibroeke, dansers, 
Kersgeskenke, sportspanne, mouterkarre en 
Kersfees-advertensies.

Koalisie
Toe Kersfees in 1924 
aanbreek, was die 
land vir ses maande 
reeds onder Suid-Af-
rika se heel eerste 
koalisieregering. 
Generaal Jan Smuts se 
Suid-Afrikaanse Party 
(die Sappe) het die 
algemene verkiesing op 
17 Junie verloor.
Generaal JBM Hertzog 
van die Nasionale Party 

en kolonel Frederic 
Creswell van die Ar
beidersparty het ’n  
verkiesingspakt ge-
sluit ingevolge waar
van die partye nie 
mekaar se kandidate 
in ’n algemene ver
kiesing sou teenstaan 
nie, maar eerder die 
Sappe sou beveg. 
Generaal Hertzog het 

 eerste minister ge
word, ’n pos wat hy 
tot 1939 beklee het.

Troudag
Die man wat later die eerste staatspresident van 
Suid-Afrika sou word, CR Swart, het op 2 De-
sember 1924 met Cornelia Wilhelmina (Nellie) 
de Klerk van Kanneboskroon in die Winburg-
distrik getrou. ’n Seun en ’n dogter is uit dié 
huwelik gebore en die egpaar het ook ’n dogter 
aangeneem.
CR Swart het in 1934 by die Gesuiwerde Nasio-
nale Party (GNP) onder dr DF Malan aangesluit, 
omdat hy die samesmelting van JBM Hertzog 

se Nasionale 
Party en Jan 
Smuts se Suid- 
Afrikaanse 
Party teenge
staan het.
Hy was van 
12 Januarie 
1960 tot 
30 April 1961 
die negende 
en laaste goe-
werneur-
generaal van 
die Unie van 
Suid-Afrika. 
Vanaf 31 Mei 
1961 was 
CR Swart 
vir ses jaar 
lank die 
eerste staatspresident van die Republiek van 
Suid-Afrika. Hy was die enigste mens wat beide 
goewerneur-generaal en staatspresident was.

Met ’n verskil
‘Auto Wash Bowl’ lees die bord wat wys wat 
hier gedoen word. Twee mouterkarre op ’n slag 
kon deur dié ‘wasbak’ ry om die modder en 
stof van hulle wiele en asse te was. Dié nuwe 
skoonmaakmetode is op 20 September 1924 in 
Chicago, Illinois bekendgestel.

Na bladsy 16

toeka se daetoeka se dae

Ons draai die horlosie honderd jaar terug

Generaal JBM Hertzog
Bron: Wikipedia

Charles Robberts (Blackie) Swart 
en sy vrou, Cornelia Wilhelmina 
(Nellie), ’n nooi De Klerk
Bron: reddit.com Waar is 

die dae 
toe skoen-
poetsers ’n 
algemene 
verskyn-
sel was? 
Dié jong 
skoen
poetser is 
op 25 Julie 
1924 in City Hall Park, New York City afgeneem
Bron: Lewis W. Hine / Buyenlarge / Getty

Benito Mussolini word in 1924 met sy troetel-leeu-
welpie, genaamd Ras, in sy arms rondgery
Bron: Keystone / Getty

Só ry mense hulle mouterkarre skoon
Bron: Underwood Archives / Getty

Kolonel Frederic Hugh 
Page Creswell
Bron: Wikipedia

Lede van die ‘Follies’ het in 1924 by die New Mou-
lin Rouge Revue in Parys geseëvier. Van links na 
regs: Nina Byron; Sybil Wilson; Ruth Fallows; Helen 
MacDonald; Grace Girard; en Yvonne Hughes
Bron: Bettmann / Getty

toeka se dae

Honderd jaar gelede . . .Honderd jaar gelede . . .
Vanaf bladsy 15

’n Kersboom met tipiese Kersgeskenke uit 1924   
Bron: shorpy.com

Kersversierings uit 1924
Bron: Montgomery Ward se 1924 
katalogus’n Ives trein-advertensie uit 1924

Bron: atticpaper.com

’n Baaibroek uit 1924
Bron: Pinterest

’n Radioadvertensie in 1924
Bron: periodpaper.com

Whiting & Davis netsakkies uit 1924
Bron: witness2fashion.wordpress.com

‘En nou vir jou Kersfeesfoto’ – ’n 
advertensie wat op 3 Desember 1924 
in die ‘Durham Morning Herald’ 
verskyn het   Bron: p3photographers.net

’n Advertensie vir Sheaffer-penne 
het op 1 Desember 1924 in ‘The In
dianapolis News’ verskyn
Bron: newspapers.com

’n Hamilton-horlosie vir Kersfees 1924   
Bron: wikimedia.org

Die Suid-Afrikaanse Voetbalspan in 
1924. Sittend: G Parry; en JR Hicklin. 
Middel: J Green, G Hodgson; D Mur
ray; HC Williams; en E Stuart. Agter: 
A Skené; GW Brunton; AJ Riley; 
C Thompson; en EIE Howell   
Bron: sportspages.com

Springbokrugbyspelers in die 1924 
Britse toer van Suid-Afrika met die 
tweede toets in Johannesburg. Links: 
N Bosman; J Aucamp; M Bester; 
K Starke; PK Albertijn (kaptein); 
BL Osler; en DR Truter. Regs: PJ Mos
tert; TL Kruger; M Ellis; J van Druten; 
N du Plessis; AP Walker; CS Payn; en 
FW Mellish   Bron: rugbyrelics.com

’n Groepfoto van personeel en standerd 1 leerlinge van die 
Lagere Oost-Eind School, Pretoria in 1924. Agter, links na regs: 
Mnr AK Bot; Betsie Visse; Ali Lansdor; Nora Haak; Arna Hoog
land; Anna Mooi; Wilhelmina Lievaart; Loekie Hartman; en 
mev C di Gazar. Tweede ry van agter: Guus van Oostveen; 
Jacob van Tilburg; Herman de Vries; Simon van Dooren; Robert 
Williams; Albert Korthals; Jan Wulfse; Fanie Hulscher; en Leo 
van Gelder. Tweede ry van voor: Corrie Maas; Corrie Bischoff; 
Adriana Mokken; Totie Ligthelm; Jetje Schubart; Elly Breme
kamp; en Frikkie Karels. Voor: Flip Wege; Louis Kruyshaar, On-
bekend; Hendrik Hulscher; Henk Meter; Arie Ruyssenaers; en 
Willem Gerke    Bron: salbu.co.za/

Sjokolade en lekkergoed in ’n 1924 
‘Whitmans Sampler’
Bron: ebayimg.com

toeka se daetoeka se dae

Dié is die laaste foto van Britse bergklim-
mers, George Mallory en Andrew Irvine. Die 
foto is by die basiskamp in Nepal geneem 
toe hulle reggemaak het om die berg Everest 
in Junie 1924 uit te klim. Hulle het op die 
berg verdwyn en George se liggaam is eers 
in 1999 gevind   Bron: Associated Press / AP

‘Alles per Radio’, deur Gustav Beer en Karl 
Farkas, was die naam van die opvoering wat 
‘The Radiogirls’ in 1924 in Ronacher, Wene 
aangebied het   Bron: Brandstaetter Images / Getty

Besoekers kyk heel kalm hoe 
Hawaii se Kïlauea-vulkaan op 
22 Mei 1924 by die Halemau 
‘ma’u krater uitbars   Bron: Tai 
Sing Loo / NPS / Hawai’i Volcanoes 
National Park

Dié mouterkarre is in 1924 by Saker & Co in 
Johannesburg afgeneem
Bron: liblibrary.phila.gov

X-Mas Bazaar in die kelder, lees dié bord wat 
in 1924 in Johannesburg afgeneem is. Die 
foto is gesamentlik deur die Johannesburgse 
stadsraad en die Suid-Afrikaanse Spoorweë 
en Hawe-administrasie uitgereik   
Bron: Lost Johannesburg

Die Suid-Afrikaanse krieketspan wat in die 1924-seisoen in 
Engeland getoer het. Voor: Tommy Ward; Doug Meintjes; en 
Claude Carter. Middel: Sid Pegler; Mick Commaille; Herbie 
Taylor; Jimmy Blanckenberg; en George Hearne. Agter: Philip 
Hands; Bob Catterall; Cec Dixon; Fred Susskind; Buster Nupen; 
Nummy Deane: George Bissett; en Dave Nourse
Bron: boundarybooks.com – ’n poskaart wat deur C Smith uitgegee is

alien & invasive plants

Solanum mauritianum (bug- 
weed/luisboom) is a listed 
Category 1b alien and inva-

sive plant species in terms of the 
2014 Alien and Invasive Species 
Regulations of The National Envi-
ronmental Management Biodiver
sity Act (NEMBA) (Act No. 10 of 
2004). Land owners are compelled 
to control and eradicate it as far as 
possible from their properties.  
Origin: Solanum mauritianum is 
native to South America and was 
first recorded in KwaZulu-Natal 
in 1962. It is unclear how it made 
its way to South Africa, but it has 
invaded the eastern region of the 
country, including parts of the 
Cape provinces, favouring warmer 
higher rainfall areas.  
Description: It is a member of the 
Solanaceae family and an unarmed 
shrub or tree of 2-10 metres high. 
Young stems and leaves are dense-
ly covered in white hairs, giving 
the leaves a dull green appearance 
above and white underneath. The 
leaves are large (25 x 10 cm), alter-
nate, with a distinctive ovate lobe 
(stipule) enfolding the leafstalk. 
Crushed leaves educe a pungent 
smell. Small purple flowers are 

borne in terminal clusters, through-
out the year, followed by pearl-
shaped green berries, maturing 
to become yellow. Birds favour 
the ripe fruits and even develop a 
preference for it, then spread the 
seed far and wide through their 
droppings.  
Impact: Bugweed is self-pollinat
ing, grows very aggressively and 
shades out indigenous plants 
when invading roadsides, open 
spaces, domestic gardens, forest 
margins and water courses. It can 
therefore quickly replace indige-
nous vegetation, transform habi-

tats and alter ecosystems. It is also 
a serious problem in timber and 
sugar cane plantations with the 
fruits acting as a host for the fruit 
fly. A medium-sized bugweed can 
produce up to 200 000 seeds per 
year. Unripe fruit is poisonous and 
the fine hairs covering the plant 
contain toxins that can lead to 
respiratory problems and skin irri-
tation when it becomes dislodged 
during manual removal.  
Control methods: Bugweed can 
be a challenge to control, as the 
plant will easily resprout when 
cut and not correctly treated with 
herbicide. Small plants can be 
hand-pulled in moist soil condi-
tions. Tree-popper is effective for 
small to medium plants. For larger 
plants, it is best to cut down or 
ringbark and treat with one of the 
following registered herbicides: 
Glyphosate; Triclopyr; Fluroxypyr; 
Picloram. The Agricultural Research 
Council’s Plant Protection Research 
Institute has identified two biolo
gical control agents (snout beetle 
and lace bug), but the degree of 
damage caused by these agents 
are trivial and not considered an 
effective control method.  

Indigenous alternatives: Bug
weed is not known to be intention-
ally planted by gardeners, but 
indigenous alternatives are: Sola
num giganteum (healing-leaf tree/
geneesblaarboom), Vangueria 
infausta (wild medlar/wildemispel), 
Brachylaena rotundata (mountain 
silver-oak/bergvaalbos), Tarchon-
anthus camphoratus (camphor-
bush/kanferbos).
Visit www.invasives.org.za for 
more information on alien and 
invasive plant and animal spe
cies.

Solanum mauritianum (bugweed/
luisboom) fruit

Alien and Invasive Plants:
Solanum mauritianum

This article was sponsored 
by Bronberg Conservancy.

Solanum mauritianum (bugweed/
luisboom)

mymerkos

Oor die Kerstyd dink kabaret-
sanger en kok, Willie Strauss 
van Cullinan, veral aan sy 

ma, sê hy. Hy vertel dat sy ma ’n 
groot invloed op sy kosloopbaan 
gehad het en dat sy hom altyd 
aangemoedig het.
Toe hy ’n paar jaar gelede sy eerste 
kookboek, ‘Daar is ’n engel in my 

koskas’, geskryf het, was dit sy ma 
na wie hy hom gewend het. Willie 
het al die spesiale onthou-kosse se 
resepte met haar bespreek en het 
baie van dié resepte aangepas en 
sy eie stempel daarop afgedruk.
Willie vertel dat sy ma baie opge-
wonde was oor sy boek, maar dat 
sy ongelukkig oorlede is voor die 

boek verskyn het. “Sy sou so trots 
gewees het op dié boek,” sê Willie.
As klein seuntjie het Willie op hulle 
plaas Vyfbeker in die Kenhardt-dis-
trik van die Boesmanland tussen 
kokerbome, kameeldorings, bos-
sies en uitgestrekte hardeveld 
grootgeword. In dié skaapwêreld 
het hulle darem ’n paar beeste vir 
melk aangehou, maar dit is groen
te wat ’n luukse was. “Ma moes 
dikwels gedroogde en ingelegde 
groente gebruik. Dit was ’n lang 
pad dorp toe. Wanneer ons vars 
groente en vrugte te koop kon kry, 
moes dit weke lank hou.”
Wanneer vakansietyd aanbreek, 
het Willie se ma kleinkoekies begin 
bak. “Teen dagbreek is die deeg 

In ‘Mymerkos’ hoor ons graag van lesers oor resepte wat heim­
wee wakker maak. Lesers is welkom om vir ons ’n ou familie­
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Willie se kersiepoeding met brande wynsous  vir Kersfees

aangemaak. Dwaal jy vroegdag 
deur die slaap die kombuis binne, 
staan daar emaljeskottels vol koe
kiedeeg oral rond. Jy weet sommer 
dis ’n dag wat jy onder ma se voete 
moet uitbly, tensy jy bereid is om 
te help,” sê Willie.
Sy ma het gemmerkoekies, vla
koekies en soetkoekies gemaak. 
Vlakoekies is twee-twee opmekaar 
geplak met ’n appelkooskonfyt- 
en-versiersuikervulsel tussen-in.
Willie het sy ma altyd grootoog 
dopgehou wanneer sy kosmaak. 
Hy vertel dat sy met ’n groen-en-
geel Jewel-stoof gewerk het en 
altyd geweet het hoeveel hout 
sy moet insit om die oond goed 
warm te kry. Sy het sommer met 
haar hand gevoel of die temperat-
uur reg is om te bak en het geweet 
wanneer om die vuur weer te 
stook.

Willie sê sy ma het haarself ’n 
een-keer-deur-die-kombuis-kok 
genoem. “Wanneer haar oog op 
iets geval het, het dit in die kos 
beland.” So is hy ook vandag ’n 
een-keer-deur-die-kombuis-kok, 
want hy eksperimenteer graag met 
nuwe geregte.
Die resep wat Willie vir poeding op 
Kersdag deel, was een van sy ma 
se resepte wat hy aangepas het. 
Dié kersiepoeding is ook wat hy en 
Etienne die heel eerste keer toe sy 
ma en pa by hulle gaan kuier het, 
gemaak het. “Ongelukkig het ons 
kersies met pitte in gebruik en dit 

was maar ’n affêre om van die pitte 
ontslae te raak,” sê hy.

Kersiepoeding met 
brandewynsous
Lewer 8 porsies
Brandewynsous
Bestanddele: Sap van 1 x 425 g- 
blik swartkersies (hou die kersies) / 
50 ml brandewyn / 100 ml suiker / 
50 ml botter.
Metode: Meng al die bestanddele 
in ’n kastrol. Kook oor lae hitte tot 
die suiker heeltemal gesmelt het. 
Roer af en toe om te keer dat sui-
kerkristalle teen die kante van die 
kastrol vorm. Kook die sous vir 
10 minute oor matige hitte. Hou 
eenkant.
Beslag
Bestanddele: 125 g botter/ 125 ml 
suiker / 1 eier / 250 ml koekmeel / 
15 ml bakpoeier / ’n knippie sout / 

125 ml melk / 3 ml vanieljegeursel / 
1 x 425 g-blik ontpitte swartker-
sies.
Bestanddele: Voorverhit die oond 
tot 180 °C. Spuit ’n oondbak met 
kossproei. Smelt die botter en 
suiker oor matige hitte in ’n kastrol. 
Haal die kastrol van die plaat af. 
Voeg die res van die bestanddele 
behalwe die kersies by die botter
mengsel. Roer goed tot glad en 
romerig. 
Skep die beslag in die oondbak. 
Versprei die kersies oor die deeg. 
Giet die warm brandewynsous oor 
die deeg. Bak vir 30 tot 40 minute.

‘Daar is ’n engel in my koskas’

Die plaas Vyfbeker waar Willie grootgeword het
Foto’s: Verskaf

Willie destyds by sy ouers, Lucy en 
Sypie Strauss

Willie met ’n hanslam op sy broer se 
plaas

Willie Strauss

Kersie-
poeding 
en bran-
dewyn-
sous

Willie se ma, Lucy Strauss Willie se ma op haar troudag

mymerkos

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se verspreidings­
gebied uitbeeld, soos gesien deur die lens van ons lesers. Jy is welkom om jou foto’s te 
stuur aan info@bronberger.co.za of om dit op ons Facebook-blad te plaas. Beskikbare 
ruimte bepaal hoeveel foto’s ons in ’n uitgawe kan gebruik. Ons bêre alle foto’s en poog 
om soveel moontlik in opvolgende Bronnies te publiseer. 

’n Storm is aan die broei
Foto: Rehan Fletcher

Venessa Lourens Nienaber het dié wolk op 
Rayton bewonder

Yesterday I attended the 
oath-taking ceremony of 
2024’s veterinary and veteri-

nary nurse students. A new batch 
of qualified veterinarians and vete
rinary nurses has been launched.
The first veterinarians graduated in 
1924 from Onderstepoort, so this 
is the 100th batch of veterinarians 
to graduate from this faculty. This 
is truly an achievement, because 
throughout this period veterina
rians who had qualified from this 
faculty have been considered top 
notch throughout the world and 
have been valued for their hard 
work ethic, experiential training 
and standard of knowledge. 
Ours is a profession which de
mands much of us. We work long 
hours, often outdoors and some-
times with less than our ideal 
equipment or diagnostics. It also 
takes an emotional toll. Like doc-
tors, we have to learn to slightly 
dissociate ourselves from the 
trauma our clients and patients are 
experiencing; otherwise we would 

break within a few years. One per
son cannot take on everyone’s pain 
and suffering. 
We also have to learn that we will 
not cure everything and some-
times patients will still die despite 
us having done everything cor-
rectly or maybe even because we 
missed something. We are ulti
mately only human. In these situa-
tions we need to learn not to 
blame ourselves but to learn from 
the case, take responsibility for 
what happened and move on 
wiser.  
I have taught, pushed and prod-
ded these students and they are of 
all personality types. The wonder
ful thing about this profession is 
that there is a niche for all of us – 
research, practice, business, 
teaching, farm animals, exotics, 
state and legislature and even just 
specialising in one aspect such as 
rehabilitation and pain manage-
ment. 
Looking out at that sea of young 
faces, I envy them for all the new 

things they are about to discover. 
It is an exciting, yet scary time of 
life – just starting out in a career 
and having to function indepen
dently of a ‘teacher,’ they will now 
learn that learning is ongoing. 
So many diseases and conditions 
will be seen in real life for the first 
time. Theoretical learning will be 
made real. Every case, every result 
must be ‘filed’ away to be com-
pared with the next case or similar 
presentation. It’s heady stuff. Some 
of the advice imparted, included: 
“Don’t keep the microscope in the 
consulting room, so that you can 
pop out and read something up 
halfway through the consultation!” 
No-one is so good that they don’t 
need to check up in the literature 

or a text book. A 
consultation with a plan is better 
than fishing in the dark and a 
client who does not appreciate 
that is short-sighted. Overconfi-
dence is much more dangerous 
than a healthy bit of self-doubt. 
Much has been said about veteri-
narians leaving South Africa – and 
they are. There are bigger practices 
with more professional opportu-
nities in Australia, New Zealand 
and the UK as well as academic 
options. There are lifestyle choices 
which shape these decisions for 
them and their families. We can 
only hope that the country can 
create a space where more of our 
recently graduated colleagues 
decide to stay.  

animal mattersanimal matters

Off you go . . .
                  Dr Liesel van der Merwe is a small animal medicine specialist. Send her your questions: info@bronberger.co.za.

Die Wilgerbome weerkaats op 
’n plaasdammetjie
Foto: Ronéll van der Merwe

Die vraende gesiggie 
van ’n Janfrederik
Foto: Albert Bester

Emma Koekemoer was op die regte tyd 
op die regte plek om dié toneel te verewig

Emma Koekemoer het dié 
onheilspellende donker 
wolke sien aankom

’n Samekoms van rooivinke in hulle broeipakkies
Foto: Eus de Clerk

Die maan oor Kleinfontein
Foto: Vast Engelbrecht

“Oggendgebed met ’n 
vriend”
Foto: Liana Cummins

Sonsopkoms 
op Onbekend
Foto: Ronéll 
van der 
Merwe

Albert 
Bester het 
dié krans-
duif op 
Rayton 
raakge-
sien

“Ons eendjies geniet die sonnetjie 
na ’n heerlike koel aand met lekker 
reënweer,” sê Chérie Prinsloo oor dié 
foto van haar

Daleen de Kock sê dit is lekker 
om in die natuur op Zwavel-
poort te woon

Sonsop-
koms in 
die Ray-
ton-dis-
trik
Foto: 
Emma 
Koeke-
moer

Eus de Clerk 
het dié 
reënboog 
raakgekiek

Dié buitengewone 
tarentaal woon 
op Bashewa
Foto: Chérie 
Prinsloo

As die skemer daal . . .
Foto: Eus de Clerk

ou poon se plotpraatjies

Lees ek anderdag in ’n dagblad 
van die student wat dit só 
gevier het oor sy eksamen 

klaar was dat hy die huurmotor 
wat hom by die paartie kom oplaai 
het gesteel en huis toe gery het. 
Juis oor hy ’n verantwoordelike 
jong man is wat die gevare van 
drink en bestuur ken, het hy gereël 
dat die huurmotor hom ná die 
brassery saam met sy vriende 
moet kom oplaai. 
Seker het die huurmotorbestuur
der uitgeklim om ’n bietjie bene te 
rek. Die blink gepoetste mannetjie 
het toe ewe luiters agter die mik 
ingeskuif en huiswaarts gekeer.
Toe hy die volgende oggend deur 
sy roes-newels buitentoe kyk, kon 
hy glad nie verstaan wat die huur-
motor in sy oprit maak nie. Hy ont-
hou absoluut niks nie. Weer ewe 
verantwoordelik het hy die nom-
mer op die deur van die huurmo-

tor gebel. As hulle dalk ’n huur
motor kort, hier staan een voor sy 
deur, het hy laat weet. Wie het gesê 
brandewyn het nie brieke nie?

Kuierknapie
Dié verhaaltjie het hom in die hof 
ontvou waar die kuierknapie ge-
waarsku, maar nie gestraf is nie. 
Dis mos nou weer die tyd van die 
jaar waar kuier geen keer het nie. 
Selfs die ordentlikste onder ons het 
die neiging om in dié tyd oorda-
dig, oorboord te gaan. Tog vreemd 
hoe die volk wat dié taal praat ’n 
woeste gekuier deur die jare met 
eufemismes, sinonieme en ver
kleinwoordjies probeer sagmaak 
het.
Oor iemand wat byvoorbeeld on-
beheersd aan die suip gaan, sal 
ons sê dat hy ’n ‘paar drankies’ te 
veel geniet het. En hoekom is dit 
altyd ’n drankie en selfs soms ’n 

ou drankietjie? Of soms klink die 
onverkleinde Engelse ‘drink’ vir ons 
minder erg.

Verdoesel
Seker geen ander taal het meer 
versagtende sinonieme om ’n ge-
suip te verdoesel as iets wat geen
sins so erg is nie. 
Sekerlik het dié verskynsel sy oor-
sprong by mans wat vroulief wou 
paai. Of is dit dalk net om ons eie 
gewetens te ontwroeg?
Niemand is sommer summier 
dronk nie. Nee, hy is effe aange
skote of het te diep in die bottel 
gekyk. 
Hy loop twee rye spore omdat hy 
’n klap van die wingerdstok weg 
het of op sy ergste is hy dalk getrek 
of gekletter of geklits en selfs 
blink omdat hy die bottel se boom 
gesien het of net deur die wingerd 
geloop het.

’n Knertsie
Dit slaan my nog altyd dronk – 
figuurlik natuurlik – hoekom die 
manne ’n knertsie gaan maak as 
hulle duidelik gaan bras en die 
vroulike wesens onder ons ‘vat ’n 
ou wyntjie’ of geniet ’n ou drankie
tjie – soos in ‘aag siestog kyk die ou 
hondjietjie’ – terwyl dit straks die 
aakligste brak denkbaar kan wees.
Hoe ook al, die simpel seisoen is op 
ons, en suip sal baie van ons suip 
en soos ons voorvaders wat vir 
ons die siestogwoordjies uitgedink 
het, sal baie onder ons poepdronk 
word, maar niemand sal dit in so
veel woorde oorvertel nie . . .
Onthou tog net, vanjaar vat hulle 
jou motor as hulle jou vang be
stuur as jy ’n paar ou knertsies te 
veel in het. En nee, dit is nie waar 
dat hulle jou bottel vat as jy nie 
gekuier het voor sy bestuur nie. 
Gerhard Kleijn – Desember 2004

Do you know what happens 
every time a child says: 
“I don’t believe in fairies!” 

A fairy falls down dead. Do you 
know what happens every time a 
grownup says: “I don’t believe in 
magic!” The grownup dies inside.
Do you remember the story of 
Peter Pan? Tinkerbelle drank Peter 
Pan’s poisoned medicine to save 
his life and the tiny star that was 
Tinkerbelle began to flicker; she 
was busy dying.
Her voice was so low that Peter 
could hardly hear what she was 
saying.
“She says . . . she says she thinks 
she could get well again if children 
believed in fairies,” Peter said. “Say 
quickly that you believe. If you 
believe, clap your hands. Clap your 
hands and Tinkerbelle will live.”
As the children clapped, the dying 
spark that was Tinkerbelle began 
to glow. She sailed up and grew 
so dazzling that the lost boys were 
nearly blinded as she blazed above 
them in the skies of Never-Never 
land.
We’re entering the season of bright 
stars in the sky and I’m going to 
tell you the story of the men who 
followed a specific star as Sarah 
Ban Breathnach did in her book 
‘Simple Abundance’: A long, long 
time ago in a country far, far away 
three kings on camelback followed 
a bright star. The prophecies of 
wise men had foretold that if they 
followed this bright star, it would 
lead them to a royal birth. 
They came with loads of treasures 
on their camels’ backs – they 
brought gold, frankincense and 
myrrh. Imagine their surprise when 
the star led them to a cow stall and 
not to a palace. Still, they offered 
their gifts to the newborn baby, 
double-crossed King Herod and 
helped the family to escape to 
safety.
According to Sarah, the gold, 
frankincense and myrrh were not 
the real gifts. Oh, no – the real gifts 
were wonder, acceptance and 
courage. The three kings offered 
wonder by surrendering logic, 
reason and common sense. They 
accepted the impossible and had 
the courage to help the family flee 
away from Bethlehem where King 
Herod was frantically searching for 
them.
So, yes, Christmas is all about gifts. 
It just might not be the gifts you’d 
expect to give or the ones you’d 
expect to get. Elizabeth Kübler-
Ross writes that you will not grow 
if you sit in a beautiful flower gar-
den, but you will grow if you are 
sick, if you are in pain, if you ex-
perience losses, and if you do not 
put your head in the sand, but take 
the pain and learn to accept it, not 
as a curse or punishment but as a 
gift to you with a very, very specific 
purpose. 
Maybe, this Christmas, your gift 

is heartache. Jennifer Welwood 
writes: “Willing to experience 
aloneness, I discover connection 
everywhere; Turning to face my 
fear, I meet the warrior who lives 
within; Opening to my loss, I am 
given unimaginable gifts; Surren
dering into emptiness, I find full
ness without end.
Christmas arrives every year on 
25 December, whether you’re 
heartbroken or deliriously happy; 
whether you’re rich enough to 
buy anybody anything they’d ever 
wanted or too poor to put food 
on your table; whether you’re 
terminally ill or in excellent health; 
whether it’s your first Christmas as 
a newborn baby or your very last. 
Christmas arrives, whether you’re 
ready for it or not. 
Laura Lewis says that in certain 
seasons, grief swallows us whole. 
And yet, our grief is always, always 
a gift. It means we have loved with 
our whole hearts. Our power can 
only fully emerge in response to 
the kind of pain that feels impos-
sible to weather. The kind of pain 
that could only ever come from 
losing what we’ve loved.
So, my Christmas wish for you is 
that you’ll truly recognise the gifts 
you’re getting. Look out for the 
gifts of courage, acceptance and, 
most of all, for the gift of wonder – 
of magic. 
Follow the bright stars. An un
known author once said that per
haps they’re not stars, but rather 
openings where the love of our 
lost ones pours through and shines 
down upon us to let us know 
they’re happy.
What do you mean you can’t see 
it? Of course you’ll see it eventu-
ally, girlfriend. You’ll just have to 
believe it first, for – as in all cases 

of magic – you have to believe it 
before you can see it. 
– Angie Kleijn

The real gifts
the final word






